
1. ՀԱՄԱՅՆՔ ՂԵԿԱՎԱՐԻ ՈՂՋՈՒՅՆԻ ԽՈՍՔ
Գեղի համայնքը իր վարչական տարածքով Հայաստանի Հանրապետության Սյունիքի մարզի խոշոր համայնքներից մեկն է: Համայնքը ստեղծվել է 1997 թվականին Գեղի գյուղական խորհուրդի հիմքերի վրա: Այս տարիների ընթացքում համայնքապետարանի և «ԶՊՄԿ» ՓԲԸ-ի համագործակցության արդյունքում լուծվել են համայնքի մի շարք խնդիրներ: Համայնքի ուժերով կապիտալ վերանորոգվել է համայնքի հանդիսությունների սրահը, համայնքապետարանի աշխատասենյակները: Դոնոր կազմակերպությունների միջոցով երեխաների համար կառուցվել է խաղահրապարակ: 
Համայնքի 2017-2021թթ. Զարգացման  ծրագիրը միտված է լուծելու համայնքի բնակչության սոցիալ տնտեսական, մշակութային կյանքի և հանգստի կազմակերպման խնդիրները, ապահովելու համայնքի բնակավայրերի համաչափ զարգացումը, ինչպես նաև նպաստելու գյուղատնտեսության զարգացմանը: Այս ռազմավարության նպատակն է բազմակողմանի ու հանգամանալից քննարկումների արդյունքում վեր հանված համայնքային խնդիրներին հնարավորինս տալ լուծումներ, դրանով իսկ բարելավել կյանքի որակը համայնքում: 
Համայնքի զարգացման ծրագրում ներկայացվում է համայնքի սոցիալ-տնտեսական իրավիճակը, առկա հիմնական խնդիրների բացահայտման, ֆինանսական, տնտեսական և մարդկային ռեսուրսների գնահատման արդյունքում նպատակային զարգացման տեսանկյունից ձեռնարկվելիք քայլերը, որով նախատեսվում է համայնքի խնդիրների արդյունավետ լուծումը և  բյուջետավորման գործընթացի իրականացումը։ Մոտակա տարիներին համայնքի ռազմավարական ծրագրի նպատակները կլինեն՝
-Խմելու ջրի ներհամայնքային համակարգի  կառուցումը,
-Ներհամայնքային ճանապարհների ասֆալտապատում,
- Փողոցների  լուսավորություն,
-Բնակչությանը մատուցվող համայնքային ծառայությունների որակի բարձրացումը,
-Կրթական, մշակութային,  սպորտային կյանքի աշխուժացումը,
-Օտարերկրյա և տեղական ներդրողների, բարեգործների ներգրավման միջոցով գործազրկության մակարդակի նվազեցումը և բնակչության կենսամակարդակի բարձրացումը:
Գեղի համայնքի զարգացման ծրագրի նպատակն է համատեղ ջանքերով, նպատակային ու հետևողական աշխատանքների միջոցով բարելավել համայնքի բնակչության սոցիալ – տնտեսական, մշակութային և հանգստի պայմանները, համայնքը դարձնել մաքուր, բարեկարգ և գրավիչ բնակավայր:Գեղի համայնքի ռազմավարական ծրագիրը մշակվել է համայնքի ղեկավարի աշխատակազմի, համայնքի ավագանու,  բնակիչների և այլ շահագրգիռ կողմերի հետ համատեղ քննարկումների արդյունքում:

2.ՀԱՄԱՅՆՔԻ ԻՐԱՎԻՃԱԿԻ ՆԿԱՐԱԳՐՈՒԹՅՈՒՆ
[bookmark: _Toc466898039]2.1Համայնքի ընդհանուր  նկարագրություն

	Գեղի համայնքի վարչական տարածքը ներառում է Գեղի, Գեղավանք, Վերին Գեղավանք, Կարդ, Կիցք և Քարուտ բնակավայրերը: Գեղի Համայնքը գտնվում է համանուն գետի աջ ափին, հիշատակվում է 9-10 դարերից: Հնում այստեղ էր գտնվում Սյունյաց աշխարհի նշանավոր Գեղի բերդը, որի ավերակները այժմ հազիվ են նշմարվում: Գեղիի շրջակայքում կան հին խաչքարերով գերեզմանոցներ, գյուղատեղի և  եկեղեցու ավերակներ: Դատելով հին՝ 13-րդ դարի և նոր՝18-րդ դարի հարկացուցակներում  Տաթևի վանքին տրված հարկերի մեծ չափերից, ենթադրվում է, որ այն հնում մեծ բնակավայր է եղել:
Համայնքի վարչական տարածքը կազմում  է 17199,3  հեկտար, համայնքի հեռավորությունը մարզկենտրոնից  27 կմ է, բարձրությունը ծովի մակերևույթից՝ 1580 մետր: Համայնքը համարվում է սահմանամերձ, լեռնային:
Հողային և այլ բնական ռեսուրսներ

	
	Համայնքային
/հա/
	ՀՀ քաղաքացիների
/հա/
	Պետական
/ հա/
	Ընդամենը
/հա/

	Վարելահող
	36,07
	2,73
	-
	38,8

	Այգի
	1,29
	4,27
	-
	5,56

	Խոտհարք
	122,49
	15,45
	15,26
	153,2

	Արոտ
	3836,32
	0,09
	2936,17
	6772,58

	Այլ հողատեսքեր
	1170,59
	7,29
	1117,34
	2295,22

	Բնակավայրի հողեր
	13,47
	52,43
	0,76
	66,66

	Արդյունաբերական
Նշան . հողեր
	0,42
	3,68
	23,04
	27,14

	Էներգետ. Տրանսպ.
և կապի 
	0,82
	0,55
	13,76
	15,13

	Հատուկ պահպ. Տարածքներ
	2,88
	-
	5134,62
	5137,5

	Անտառային հողեր
	-
	-
	2488,52
	2488,52

	Ջրային (գետեր)
	5,74
	-
	193,29
	199,03




Անդրադառնալով ժողովրդագրական տվյալներին, հարկ է նշել, որ համայնքում  առկա է 75  տնային տնտեսություն՝ 223  բնակիչ, որից 175-ը հանդիսանում են մշտական հաշվառում ունեցողներ, իսկ 46-ը՝ ժամանակավոր։ Համայնքի բնակիչներից 4-ը հաշմանդամներ են:  Համայնքում կա փախստականներ: 
Ստորև բեբված աղյուսակում ն երկայացված է համայնքի առկա բնակչության բաշխումն ըստ սեռատարիքային խմբերի:
	
	Ընդամենը
(մարդ)
	        այդ թվում` 

	
	
	   իգական
	արական

	Բնակիչների թիվը՝
 այդ թվում՝
	144
	68
	76

	0-5 տարեկան
	3
	2
	1

	6-17 տարեկան
	18
	10
	8

	18-62 տարեկան
	96
	42
	54

	63 և ավելի տարեկան
	27
	14
	13



Չնայած համայնքն ընդգրկում է մի քանի բնակավայրեր, սակայն բնակչությունը կենտրոնացված է Գեղի գյուղում: Շատ քիչ՝ 3 տնտեսություն կա Գեղավանք գյուղում, մնացած գյուղերում մարդ չի բնակվում:

2.2 Համայնքի սոցիալ տնտեսական իրավիճակը
Համայնքի ընդհանուր տարեկան բյուջեն 2016 թվականի համար կազմում է 18613,0 հազ. դրամ, իսկ ընդհանուր եկամուտների մեջ համայնքի սեփական եկամուտների բաժինը կազմում է  74,6%:
Գեղի համայնքում չկան արդյունաբերական ձեռնարկություններ, չկան նաև ծառայություններ մատուցող ձեռնարկություններ և ընկերություններ:
Համայնքի բնակչությունը հիմնականում զբաղվում է լոբու, կարտոֆիլի, բանջարաբոստանային կուլտուրաների արտադրությամբ, անասնապահությամբ, այգեգործությամբ և մեղվաբուծությամբ:
Համայնքում առկա անասունների գլխաքանակը՝
	ՀՀ
	Անվանում
	Չափի միավոր
	Քանակ

	1
	Խոշոր եղջերավոր անասուններ
	Գլուխ
	126

	1.1
	Այդ թվում՝ կովեր
	Գլուխ
	52

	2
	Խոզեր
	Գլուխ
	13

	2.1
	Այդ թվում՝ մայրեր
	Գլուխ
	4

	3
	Թռչուններ
	Թև
	95

	3.1
	Այդ թվում՝ հավեր
	Թև
	86

	4
	Ձիեր, ավանակներ, ջորիներ
	Գլուխ
	2

	5
	Մեղվաընտանիքներ
	Փեթակ
	89



2016 թականի ընթացքում արտադրվել է ՝
	ՀՀ
	Գյուղատնտեսական 
Արտադրանքի տեսակը
	Ցանքսը/հա/
	Չափի միավորը
	Քանակը
	Միջին բերքատվությունը

	1
	լոբի
	1.0
	Ցենտներ
	20
	20 ց/հա

	2
	Կարտոֆիլ
	20.0
	Ցենտներ
	3600
	180 ց/հա

	3
	Բանջարեղեն
	3.8
	Ցենտներ
	456
	120 ց/հա

	4
	Պտուղ, հատապտ.
	7,01
	Ցենտներ
	193
	27,5ց/հա



Արտադրվել է նաև կաթնամթերք, մսամթերք, ձու, մեղր: Գյուղատնտեսական արտադրանքը հիմնականում օգտագործվում է ներքին սպառման համար, իսկ ավելացածը՝  միսը, մեղրը, լոբին, ընկույզը տեղափոխում են Կապան փոխանակելու կամ վաճառելու համար:
Համայնքը գտնվում է “Զանգեզուր արգելոց” ՊՈԱԿ-ի տարածքում, ունի գեղատեսիլ բնություն և ընդարձակ անտառներ,  համայնքի տարածքում կա նաև շատ գեղեցիկ լիճ: Այս ամենի առկայությունը  հետագայում կարող է նպաստել տուրիզմի զարգացմանը:
Համայնքում չեն գործում նախադպրոցական և արտադպրոցական կրթական հաստատություններ: Համայնքում կա դպրոց, որը նախատեսված է 640 աշակերտի համար, սակայն դպրոցում սովորում են 31 աշակերներ: Դպրոցն ապահովված է համապատասխան մասնագետներով, ունի 14 ուսուցիչներ, որոնցից 13-ը ունեն բարձրագույն կրթություն:
Համայնքում գործում է ամբուլատորիա, որում աշխատում է մեկ բժշկուհի /համատեղությամբ/  և մեկ բուժքույր: Այն ենթարկվում է Կապանի ԲԿ-ին: Կահավորված է նորագույն սարքավորումներով և ունի անհրաժեշտ միջոցներ համայնքի բնակչությանը առաջին բուժօգնություն ցույց տալու համար: Տարեկան հաճախումների թիվը՝ 480 է:
Ընտանեկան նպաստների համակարգում գրանցված  են 4 ընտանիք, որտեղ բնակվում են 10 մարդ:
Համայնքում գործազրկության մակարդակը շատ բարձր է: Պետական կառույցներում աշխատողների թիվը կազմում է 29 մարդ, գյուղատնտեսությամբ ինքնազբաղվածների թիվը՝ 83 մարդ, անաշխատունակների թիվը՝ 10 մարդ:

2.3 Համայնքում իրականացվող ծրագրերը
Համայնքում պետության կողմից գալիք հինգ տարիների համար բյուջեների ֆինանսական համահարթեցման նպատակով նախատեսվում է տարեկան 3923,6 հազար դրամի հատկացում, որը բավականացնում է աշխատակազմի պահպանման ծախսերի համար: Գեղի համայնքը գալիք հինգ տարիների ընթացքում հարևան համայնքների հետ համատեղ նպատակային ծրագրեր և միջոցառումներ չի նախատեսում: Համայնքում միջազգային  և տեղական դոնոր կազմակերպությունների, արտասահմանյան երկրների համայնքների կողմից իրականացվող ծրագրեր և միջոցառումներ չեն  նախատեսվում, սակայն  առաջիկա տարիների համար նախատեսվում են հետևյալ ծրագրերը․
· Խմելու ջրի ներհամայնքային համակարգի  կառուցումը,
· Ներհամայնքային ճանապարհների ասֆալտապատում,
·  Փողոցների արտաքին  լուսավորություն, 
· Խաղասենյակի կառուցում, 
· Կապան-Աջաբաջ ճանապարհի Գեղիի հատվածում կանգառի կառուցում:
Համայնքի անհետաձգելի հիմնախնդիրներից է  խմելու ջրի նոր ներքին ցանցի կառուցմումը: Նախկին գործող ջրագիծը գտնվում է անմխիթար վիճակում, ջրավազանը կեղտոտ է, խողովակները պատռված, որի հետևանքով հնարավոր է դառնում կեղտաջրերի ներթափանցումը խմելու ջրի մեջ և դա կարող է դառնալ վարակիչ հիվանդությունների աղբյուր: Ձմռան սեզոնին  բնակիչները օգտվում են  հիմնականում գյուղի միջով  հոսող գետից: Նոր ջրավազան,  ներքին ցանց կառուցելը նպատակ է հետապնդում համայնքն ապահովել շուրջօրյա մաքուր խմելու ջրով և կանխել սուր վարակիչ հիվանդությունները, ապահովելով սանիտարա-հիգիենիկ պայմաններ:
Ներհամայնքային  ճանապարհները ևս վատ վիճակում են, բացակայում է փողոցների լուսավորությունը,  անհրաժեշտ է բարեկարգել, ասֆալտապատել:  Դրանով կապահովվի տրանսպորտի և հետիոտների անվտանգ և ապահով երթևեկությունը:
	Աղբահանությունը կատարվում է անհատական ձևով: Նախատեսվում է  համայնքի տարբեր մասերում տեղակայել  աղբարկղներ, հետևել համայնքի մաքրությանը:
Կապան-Աջաբաջ ճանապահի Գեղիի հատվածում նախատեսվում է կառուցել հարմարավետ սպասասրահ, քանի որ դրա անհրաժեշտությունը ևս զգացվում է:  Բնակիչների առօրյան և հանգիստը կազմակերպելու պայմաններ ստեղծելու համար նախատեսվում է կառուցել նաև  խաղասենյակ:
Այս բոլոր խնդիրների լուծման արդյունքում կբարելավվի համայնքի բնակչության սոցիալ տնտեսական, մշակութային և հանգստի պայմանները, կբարձրանա համայնքի բնակիչների կենսամակարդակը, կկասեցվի արտագաղթը և երիտասարդ ընտանիքները կմնան համայնքում:

2.4 Համայնքի ֆինանսական իրավիճակի նկարագրություն և ֆինանսական կանխատեսումները
Ստորև բերված աղյուսակում ներկայացված են 2016 թվականի բյուջեի ֆինանսական միջոցների վերլուծությունը և գալիք հինգ տարիների կանխատեսումները.
	Եկամտային
մաս
	Ելակետային
Տարի
2016թ.
	2017թ.
Նախ.
	2018թ.
Կանխ.
	2019թ.
Կանխ.
	2020թ.
Կանխ.
	2021թ.
Կանխ.

	Ընդամենը
եկամուտներ
	18458,7
	27317.0
	22093.0
	22093.0
	22093.0
	22093.0

	Հողի հարկ
	100,2
	106,0
	106,0
	106,0
	106,0
	106,0

	Գույքահարկ
	215,0
	595,0
	595,0
	595,0
	595,0
	595,0

	Հողի վարձավճար
	13380,0
	17468,4
	17468,4
	17468,4
	17468,4
	17468,4

	Տեղական տուրք
	15,0
	-
	-
	-
	-
	-

	Դոտացիա
	3500,0
	3923,6
	3923,6
	3923,6
	3923,6
	3923,6

	Սուբվենցիա
	1170,7
	-
	-
	-
	-
	-

	Այլ մուտքեր
	77,8
	-
	-
	-
	-
	-

	Ֆոնդային բյուջեի ազ. մն.
	4279,8
	5224.0
	-
	-
	-
	-

	Ծախսային մաս
	14178,9
	27317.0
	22093.0
	22093.0
	22093.0
	22093.0

	Ապարատի պահպանում
	12678,9
	14150
	14500
	14500
	14500
	14500

	Սոց.ծառ.
	700,0
	1000.0
	1000
	1000
	1000
	1000

	Մշակույթ
	500,0
	800.0
	800
	800
	800
	800

	Ընդհանուր բնույթի ծառ.
	-
	10167.0
	4543
	4543
	4543
	4543

	Պահուստային
Ֆոնդ
	300,0
	1200.0
	1150
	1150
	1150
	1150

	Արտաքին լուսավորութ.
	-
	-
	100
	100
	100
	100



Վերջին ժամանակներում բյուջեի եկամուտները հիմնականում ավելացել են  հողի վարձավճարների հաշվին: Դա հնարավորություն է ընձեռնում նշված ծրագրերի մեծ մասը իրականացնել սեփական միջոցների հաշվին, ինչի հնարավորությունը նախկինում չկար:  	
Ջրագծի նախագծանախահաշվային փաստաթղթերի համար վճարվել է 800.0հազ.դրամ: Մնացած աշխատանքների համար խնայվել է գումար, այդ և այլ ծրագրերի իրագործման նպատակով:

2․5 Զարգացման խոչընդոտներ և դժվարություններ
Համայնքի զարգացմանը խանգարող խնդիրները հիմնականում կայանում են  նրանում, որ  համայնքը ունի բնակչության արտահոսք, ծնելիության ցածր մակարդակ, որը կապված է տարբեր հանգամանքներով, որոնցից է նաև խմելու ջրի բացակայությունը, չկա գյուղատնտեսական արտադրանքի սպառման շուկա: Վերջինիս բացակայության հետևանքով ստացված գյուղատնտեսական արտադրանքը իրացվում է վերավաճառողների, ներքին սպառման կամ համայնքում կատարվող ապրանքափոխանակման  միջոցով։ Երիտասարդ ընտանիքները ապահովված չեն աշխատանքով, չունեն ժամանցի վայր, որի պատճառով էլ  լքում են իրենց բնակավայրը:
Խմելու ջրի հարցը շատ հրատապ է, կենսական նշանակություն ունի: Հարցը վաղուց է բարձրացվել, սակայն  ֆինանսական միջոցներ չկար այդ խնդիրը լուծելու համար: Այժմ այդ խնդրի լուծման համար սկսել ենք նախնական աշխատանքները՝ կնքվել է պայմանագիր  “Սկիզբ և ապագա” ՍՊԸ-ի հետ “Գեղի համայնքի խմելու ջրագծի, ջրառի, նստվածքային և ջրհավաք ջրավազանների կառուցում”  շինարարական աշխատանքների նախագծանախահաշվային փաստաթղթերի մշակման համար: Այժմ այդ փաստաթղթերը կան, ըստ դրա պետք է կառուցվի նաև 1,4կմ երկարությամբ ջրագիծ, որի շնորհիվ գյուղի բնակիչները կունենան մաքուր ջուր:



2.6 Համայնքի ուժեղ և թույլ  կողմերի, հնարավորությունների և սպառնալիքների վերլուծություն
Համայնքի ուժեղ կողմեր
· Համայնքում կա բարվոք վիճակում գտնվող գյուղտեխնիկա.
· Կրթական, առողջապահական հիմնարկներ
Համայնքի թույլ կողմեր
· Ներհամայնքային ճանապարհների վատ վիճակ
· Խմելու ջրի համակարգի բացակայություն
· Հեռավորությունը մարզկենտրոնից 27կմ
· Համայնքի բնակիչների գործազրկության կամ թերզբաղվածության բարձր մակարդակ
· Սոցիալապես ծանր վիճակում գտնվող բնակչություն:
Հնարավորություններ
· Աշխարհագրական դիրք
· Մեղմ կլիմա, բերրի հողեր, ջրի աղբյուր
· Նպատակային ծրագրեր իրականացնելու համար առկա ֆինանսական ռեսուրսներ
· Գեղին հայտնի է իր ընկույզով, բոխիով:
Սպառնալիքներ
· Սեյսմիկ վտանգի գոտում գտնվելը, ռիսկի բարձր մակարդակը, ճառագայթման վտանգը
· Ժողովրդագրական բացասական միտումները, արտագաղթը:


3․ՆՊԱՏԱԿՆԵՐԻ ՍԱՀՄԱՆՈՒՄ ԵՎ ԳՈՐԾՈՂՈՒԹՅՈՒՆՆԵՐԻ ՊԼԱՆԱՎՈՐՈՒՄ
3․1 Համայնքի զարգացման տեսլական
Համայնքի զարգացման հիմնական ուղղությունը գյուղատնտեսության զարգացումն ու ստացվող եկամուտների աճն է, որը կխթանի համայնքի կայունությանը, բնակիչների կենսամակարդակի բարձրացմանն ու  սոցիալ-կենցաղային պայմանների բարելավմանը։ Համայնքի զարգացման ծրագրի կատարման արդյունքում հնարավոր կլինի համայնքում իրականացնել հետևյալ փոփոխությունները.
· Համայնքում բնակչության թվաքանակի փոփոխություն՝  5-10 %
· Համայնքի սեփական եկամուտների տարեկան աճ՝  10-15 %
· Բնակիչների սոցիալ-տնտեսական վիճակի բարելավում՝ 10-20%
· Գյուղատնտեսական մթերքների արտադրության և իրացման խթանում՝ 10-20%

3․2  Համայնքի զարգացման անմիջական նպատակներ

Խմելու ջրագծի, ջրառի, նստվածքային և ջրհավաք ավազանների կառուցում և խմելու ջրի  ներհամայնքային համակարգի ստեղծում
Ծրագրով նախատեսվում է կառուցել 1,4կմ երկարությամբ ջրագիծ։
Ծրագրի ընդհանուր արժեքը      5մլն դրամ է, որից 
ընթացիկ ծախսեր՝                       1մլն դրամ
կապիտալ ծախսեր՝                     4մլն  դրամ

Ծրագրի նպատակները՝
· Ապահովել համայնքը շուրջօրյա խմելու ջրով
· Կանխել կեղտաջրերի ներթափանցումը ջրագիծ
· Բարելավել բնակիչների կենցաղային պայմանները:

Ծրագրի ակնկալվող արդյունքները՝
· Կբարձրանա բնակչության կենսամակարդակը
· Կկանխվի վարակիչ հիվանդություններից վարակվելու վտանգը
· Կկասեցվի /ջուր չունենալու պատճառով / արտագաղթը:
Ներհամայնքային ճանապարհների ասֆալտապատում
Ծրագրով նախատեսվում է ասֆալտապատել 2,1 կմ երկարությամբ ճանապարհները։
        Ծրագրի ընդհանուր արժեքը       6մլն դրամ է, որից 
ընթացիկ ծախսեր՝                        1մլն դրամ 
կապիտալ ծախսեր՝                      4մլն դրամ

Ծրագրի նպատակները՝
· Ասֆալտապապատել  ներհամայնքային   ճանապարհները
· Ապահովել  տրանսպորտի  և  համապատասխան  տեխնիկայի  համար  անվտանգ ու անխափան  երթևեկության  պայմաններ
Ծրագրի  ակնկալվող արդյունքները՝
· Կունենանք գեղեցիկ ու բարեկարգ ճանապարհներ
· Կունենանք անխափան երթևեկություն, տրանսպորտի պահպանման ծախսերը կկրճատվեն
· Կվերանան  ձմռան ամիսներին առաջացող  դժվարությունները                  
                          
Փողոցային լուսավորության անցկացում
Ծրագրով նախատեսվում է անցկացնել փողոցային լուսավորություն։
Ծրագրի ընդհանուր արժեքը      1 մլն. դրամ է, որից 
ընթացիկ ծախսեր՝                       0,3մլն. դրամ
կապիտալ ծախսեր՝                     0,7մլն. դրամ

Ծրագրի նպատակները՝
· Ունենալ լուսավոր ու գեղեցիկ փողոցներ
· Տրանսպորտի և մարդկանց անվտանգ երթևեկություն 
· Օրը լիարժեք օգտագործելու հնարավորություն

Ծրագրի ակնկալվող արդյունքները՝
· Մարդիկ երեկոյան ժամերին դուրս կգան, իրար հետ կշփվեն
· Լուսավորության առկայությունը կնպաստի, որ մթության մեջ կատարվող հանցագործությունները վերանան
                               
Խաղասենյակի կառուցում
Ծրագրով նախատեսվում է կառուցել  խաղասենյակ
Ծրագրի ընդհանուր արժեքը    1,5մլն դրամ է, որից
ընթացիկ ծախսեր՝                      -
կապիտալ ծախսեր՝                    1.5մլն դրամ

Ծրագրի նպատակները՝
· Հանգստի և ժամանցի համար վայր ունենալ
· Ստեղծել  պայմաններ երիտասարդության առօրյան հետաքրքիր դարձնելու համար
           Ծրագրի  ակնկալվող արդյունքները՝
· Համայնքում   հետաքրքիր կլինի  և բնակչությունը հանգստի ժամերին չի ձանձրանա
· Կկասեցվի արտագաղթը,            
Կանգառի կառուցում
Ծրագրով նախատեսվում է Գեղի-Աջաբաջ ճանապարհի Գեղիի հատվածում կառուցել կանգառ:
        	Ծրագրի ընդհանուր արժեքը   0,5մլն դրամ է, որից
ընթացիկ ծախսեր՝                     -
կապիտալ ծախսեր՝                  0,5մլն դրամ

Ծրագրի նպատակները՝
· Տրանսպորտին սպասել հարմար վայրում
· Կանգառի փոխարեն մի խարխուլ, կիսաքանդ շինություն է, որտեղ կանգնելը վտանգավոր է, իսկ դրսում ուժեղ քամի է լինում:
            Ծրագրի  ակնկալվող արդյունքները՝
· Գյուղացիները տրանսպորտին սպասելիս չեն մրսի, չեն  վախենա վայրի  կենդանիներից
· Կունենան գեղեցիկ ու վայելուչ կանգառ:


4. ՀԶԾ  ֆինանսավորում
Համայնքի զարգացման ծրագրով նախատեսված ծրագրերն իրականացնելու համար ունենք առկա և բյուջեով նախատեսված ֆինանսական որոշակի միջոցներ, բայց դրանք պետք է խնայողաբար օգտագործենք, որ կարողանանք մեր առջև դրված ծրագրերն իրագործել:

5. ՀԶԾ ՄՈՆԻԹՈՐԻՆԳ
ՀԶԾ մոնիթորինգը ամփոփվել է համաձայն ՀԶԾ-ի մոնիթորինգի անձնագրի, որը ներկայացված է կից:

